DOKUMENTI KONSULTATIV
Për draftin e ligjit titulli i projektligjit:“Për një ndryshim në ligjin nr. 99/2024, “Për inspektimin në Republikën e Shqipërisë”
	· Komente (të përgjithshme) publike;
· Komente nga organizatat joqeveritare (me fokus biznesin);
· Komente nga dhomat e biznesit;
· Komente nga korporatat dhe bizneset e mëdha të cilat operojnë në Shqipëri;
· Komente nga akademia (pedagogë, studentë, etj.).



Kohëzgjatja e konsultimeve:
	Konsultimi publik nëpërmjet publikimit në RENJK do të zgjasë 20 (njëzet) dite pune nga data e njoftimit për procesin e konsultimit publik dhe përkatësisht, nga data 11 Shkurt 2026  deri në datë 11 Mars 2026.



Si të përgjigjeni:
	Përgjigjet mblidhen përmes këtyre mënyrave:  Nëpërmjet  RENJKP.
Mbledhja e komenteve të dhëna në postën elektronike/e-mail Marsida.mucanji@ekonomia.gov.al 
Me postë në: Ministria e Ekonomisë dhe Inovacionit.
Adresa: Bulevardi “Dëshmorët e Kombit”, Nr. 1, Tiranë 1001, Shqipëri.



Kontakti:
	Marsida.mucanji@ekonomia.gov.al



Datat dhe vendet e takimeve publike:
	Nuk janë planifikuar takimet publike.



Sfondi i propozimit legjislativ:
	[bookmark: _Hlk221628279]Ky projekligj synon të ndryshojë varësinë e Inspektoriatit të Përgjithshëm, nga Kryeministria që është aktualisht, në varësi të Ministrisë së Ekonomisë dhe Inovacionit. 
Ky ndryshim vjen në vijim të gjetjeve të dala nga Raporti i SiGMA i kryer në vitin 2025, lidhur me “Forcimin e qendrës së qeverisjes në Shqipëri”. Objekti kryesor i këtij raporti kishte të bënte me vlerësimin e situatës aktuale si dhe dhënien e rekomandimeve me fokus forcimin e qendrës së qeverisjes së Shqipërisë, duke integruar në mënyrë efektive parimet e Qeverisjes së Përbashkët në përputhje me parimet e Administratës Publike, veçanërisht ato që lidhen me koherencën e politikave, planifikimin strategjik, hartimin e politikave të bazuara në prova dhe konsultimin me palët e interesuara, duke mbështetur kështu vendin në rrugëtimin drejt anëtarësimit në BE, e njëkohësisht duke siguruar qeverisje më efektive, ofrim më të mirë të shërbimeve dhe zbatim të qëndrueshëm të politikave.Raporti, ndër të tjera ka evidentuar shpërndarjen e përgjegjësive që kanë qendrat e qeverisjes në vendet e OECD-së, të cilat konsistojnë kryesisht në funksionet kritike të qeverisjes, të tilla si koordinimi i mbledhjeve të Kabinetit, planifikimi strategjik për të gjithë qeverinë, përgatitja e programit të qeverisë dhe monitorimi i zbatimit të politikave. Në këtë kontekst, është vlerësuar se këto praktika ndërkombëtare ofrojnë njohuri të vlefshme edhe për Shqipërinë, e cila po kalon reforma gjithëpërfshirëse të qeverisjes si pjesë e procesit të pranimit në BE, duke kontribuar në identifikimin e ekuilibrit optimal midis koordinimit të centralizuar dhe mbikëqyrjes strategjike nga njëra anë, dhe delegimit efektiv dhe bashkëpunimit ndërministror nga ana tjetër, duke rritur ndjeshëm koherencën e politikave, efikasitetin administrativ dhe efektivitetin e qeverisjes. 
Nga sa më lart, raporti ka kryer edhe një vlerësim të situatës aktuale në Shqipëri, duke theksuar se struktura administrative mbetet shumë e centralizuar, me 26 autoritete dhe agjenci që raportojnë drejtpërdrejt te Zyra e Kryeministrit. 
Në këto kushte, është rekomanduar një reduktim i numrit të institucioneve në varësi të Kryeministrit, duke bërë edhe sugjerimet konkrete për kalimin e varësisë së këtyre institucioneve. Konkretisht për Inspektoratin e Përgjithshëm është sugjeruar të jetë institucion në varësi të ministrit përgjegjës për Ekonominë.




Propozimet:
	Vendosja e Inspektoratit të Përgjithshëm në varësi të ministrit përgjegjës për ekonominë mbështetet në parimin e menaxhimit të integruar të politikave ekonomike dhe për të siguruar një mbikëqyrje efektive, koordinim ndërinstitucional dhe zhvillim ekonomik të qëndrueshëm. 
Në këtë kuadër, Ministria përgjegjëse për ekonominë, referuar fushës së përgjegjësisë , përbën autoritetin më të përshtatshëm për mbikëqyrjen dhe koordinimin e veprimtarisë inspektuese me ndikim të drejtpërdrejtë edhe në funksionimin e tregut dhe veprimtarinë e subjekteve ekonomike. 




Pyetjet:
	-  Cili do të ishte ndikimi i projektligjit për ndryshimin e varësisë së Inspektoratit të Përgjithshëm në përmirësimin e funksionimit institucional dhe në rritjen e efikasitetit të sistemit të inspektimit në Republikën e Shqipërisë?
- Në çfarë mase kalimi i Inspektoratit të Përgjithshëm në varësi të Ministrisë së Ekonomisë dhe Inovacionit do të ndikojë në forcimin e koordinimit të politikave ekonomike dhe në mbikëqyrjen më efektive të tregut dhe subjekteve ekonomike?
- Si e vlerësoni përputhshmërinë e këtij ndryshimi me rekomandimet e Raportit të SIGMA-s (2025) për reduktimin e centralizimit dhe forcimin e qendrës së qeverisjes?
- Cili pritet të jetë ndikimi i këtij riorganizimi institucional në mbrojtjen e konsumatorit dhe në përmirësimin e cilësisë së shërbimeve inspektuese?
- A mendoni se ky ndryshim do të kontribuojë në rritjen e koherencës së politikave publike dhe në përmirësimin e procesit të integrimit evropian të vendit?



